
INVESTITSIYA MUHITINI 
TAKOMILLASHTIRISH ORQALI 

YUQORI TEXNOLOGIYALI 
TARMOQLARNI 

RIVOJLANTIRISH VA 
IQTISODIY BARQARORLIKNI 

TAʼMINLASH
Raxmatova Nargizaxon Aʼzamxonovna

OʻzMU, “Makroiqtisodiyot” kafedrasi dotsenti v.b., PhD
ORCID: 0009-0007-0124-0291

Annotatsiya. Ushbu maqolada iqtisodiyot sohasida yuqori texnologiyali ishlab chiqarishni rivojlantirish, mamlakatda 
yuqori texnologiyali ishlab chiqarishni rivojlanish darajasi tahlil qilingan. Investitsiya va ishbilarmonlik muhitini yanada 
takomillashtirish, iqtisodiyotning real sektori korxonalarining moliyaviy barqarorligini oshirish hisobiga iqtisodiyotni 
diversifikatsiyalash va raqobatbardoshligini oshirish strategiyasini amalga oshirish boʻyicha takliflar ishlab chiqilgan.

Kalit soʻzlar: tashqi iqtisodiy faoliyat, eksport, import, savdo, innovatsion texnologiyalar, yuqori texnologiyali ishlab 
chiqarish,  iqtisodiyotni texnologik rivojlanishi, investitsiya va ishbilarmonlik muhiti, davlat siyosati, eksport tovarlari.

Abstract. This article analyzes the development of high-tech production in the economy and the level of development 
of high-tech production in the country. Proposals have been developed to further improve the investment and business 
climate, increase the financial stability of enterprises in the real sector of the economy, implement a strategy for economic 
diversification, and enhance its competitiveness.

Key words: Foreign economic activity, export, import, trade, investment, innovative technologies, high-tech production, 
investment and business climate, public policy, export goods.

Аннотация. В данной статье анализируется развитие высокотехнологичного производства в экономике, уровень 
развития высокотехнологичного производства в стране. Разработаны предложения по дальнейшему улучшению 
инвестиционного и предпринимательского климата, повышению финансовой устойчивости предприятий реального 
сектора экономики, реализации стратегии диверсификации экономики и повышению ее конкурентоспособности.

Ключевые слова: внешнеэкономическая деятельность, экспорт, импорт, торговля, инвестиции, инновационные 
технологии, высокотехнологичное производство, инвестиционный и предпринимательский климат, государственная 
политика, экспортные товары.

K I R I S H 
Mamlakatni rivojlantirishning asosiy makroiqtisodiy koʻrsatkichlari darajasini oshirish, investitsiya va 

ishbilarmonlik muhitini yanada takomillashtirish, iqtisodiyotning yetakchi tarmoqlarini modernizatsiyalash 
hamda texnik-texnologik jihatdan qayta jihozlash boʻyicha qabul qilingan dasturlarning amalga oshirilishini 
jadallashtirish, iqtisodiyotning real sektori korxonalarining moliyaviy barqarorligini oshirish hisobiga iqtisodiyotni 
diversifikatsiyalash va raqobatbardoshligini kuchaytirish strategiyasini izchil amalga oshirish, shuningdek, 

aholi farovonligi, hayot darajasi va sifatini oshirish boʻyicha koʻrilayotgan chora-tadbirlarning samaradorligi 
olib borilayotgan islohotlarga bogʻliq. Iqtisodiyot sohasida yuqori texnologiyali ishlab chiqarishni rivojlantirish 
mamlakatimiz oldida turgan muhim ustuvor yoʻnalishlardan biridir. Barcha tarmoqlar bevosita milliy ishlab 
chiqarish darajasi bilan bogʻliq. Mamlakatda yuqori texnologiyali ishlab chiqarishning rivojlanish darajasi 
dunyodagi rivojlanayotgan davlatlar orasida raqobatbardosh mahsulotlarni ishlab chiqarish va ularni eksport 
qilish koʻrsatkichlari bilan tavsiflanadi.

M A V Z U G A  O I D  A D A B I Y O T L A R  S H A R H I
Milliy iqtisodiyot tarkibini takomillashtirishning metodologik asoslari va amalga oshirish yoʻnalishlariga 

bagʻishlangan ilmiy tadqiqotlar uzoq xorijlik B.Allen, S.X.Berri, H.L.Kranenburg, N.Mintsberg, R.A.Pitts 
kabi olimlarning ilmiy ishlarida o‘rganilgan1. Diversifikatsion jarayonlarning samaradorligini oshirishga doir 
ilmiy izlanishlar A.O.Grebenkova, A.A.Kofanov, Ye.A.Priщenko, V.A.Soldatkinlar tomonidan tadqiq etilgan 
bo‘lib2, milliy iqtisodiyot tarkibidagi oʻzgarishlarning nazariy va amaliy jihatlari A.V.Vaxabov, G.X.Razikova, 
A.A.Mamanazarov va boshqa tadqiqotchilar tomonidan yoritilgan3.

T A D Q I Q O T  M E T O D O L O G I YA S I
Ushbu maqolada tizimli tahlil, mantiqiylik, induksiya va deduksiya, analiz va sintez, qiyosiy va selektiv 

tanlab tadqiq qilish kabi umumiy iqtisodiy usullar qoʻllanilgan.

T A H L I L  V A  N A T I J A L A R
Jahon xoʻjaligining globallashuvi sharoitida har qanday mamlakatda tarkibiy oʻzgarishlarni amalga 

oshirishning jahon amaliyotini tahlil qilish asosida milliy iqtisodiyot tarkibini takomillashtirishga qaratilgan tarkibiy 
siyosatni amalga oshirish ustuvor ahamiyat kasb etadi. Iqtisodiy rivojlanishning hozirgi bosqichida mamlakatimiz 
iqtisodiyotini tarkibiy jihatdan qayta qurish yo‘nalishlarini belgilashda jahon amaliyotida tarkibiy islohotlarni 
oʻtkazish borasida toʻplangan ilgʻor va boy tajribalarga tayangan holda, ularni mamlakatimiz amaliyotida ijodiy 
qoʻllash imkoniyatlarini oʻrganish ilmiy va amaliy jihatdan dolzarb ahamiyatga ega.

Oʻzbekistonda islohotlarning yangi bosqichida “...sanoatda ishlab chiqariladigan texnologik mahsulotlar 
ulushini 25 foizdan 32 foizga yetkazish, eksport tarkibida tayyor va yarim tayyor mahsulotlar hajmini 3,3 barobar 
koʻpaytirish, Yevropa davlatlariga GSP+ va boshqa tizimlari doirasida tayyor va texnologik mahsulotlar eksportini 
kengaytirish” bilan birga, ilgʻor texnologiyalarga asoslangan sanoatni rivojlantirish masalalariga alohida eʼtibor 
qaratilmoqda.

Milliy iqtisodiyotda tarkibiy siyosat borasida qator ijobiy natijalarga erishilganiga qaramasdan, ayrim 
tarmoq va sohalar oʻrtasida turli darajadagi nomutanosibliklar saqlanib qolmoqda. Iqtisodiyotda jadal tarkibiy 
oʻzgarishlarni amalga oshirish va milliy iqtisodiyotni diversifikatsiyalash masalasi ilmiy-amaliy ahamiyatga ega 
dolzarb ilmiy muammolardan biri hisoblanadi.

Sanoati taraqqiy etgan mamlakatlar iqtisodiyoti tarkibidagi jadal oʻzgarishlar qayta ishlash tarmoqlari 
uchun xosdir. Birlashgan Millatlar Tashkiloti (BMT)ning Yevropa iqtisodiy komissiyasi maʼlumotlariga koʻra, 
milliy iqtisodiyotda tarkibiy oʻzgarishlar koʻrsatkichlari boʻyicha yetakchi oʻrinni fan sigʻimkorligi yuqori boʻlgan 
tarmoqlar egallamoqda. Yevropa Ittifoqi (YEI) mamlakatlarida amalga oshirilayotgan tarkibiy siyosatning ustuvor 
yoʻnalishlari 1-rasmda keltirilgan (1-rasm).

1	 Booz, Allen, Hamilton, Booz Allen, Hamilton. Diversification. ASurvey of European Chief Executives / New York: Booz, Allen and 
Hamilton, 1985. – P. 378; Berry C.H. Corporate Growth and Diversification / Journal of Law and Economics.[Tekst] Vol. 14, № 2. October, 
1971, P 371–383; Pitts, Hopkins, 1982 Pitts R. A., Hopkins, H. D. Firm diversity:conceptualization and measurement. / Academy of 
Management Review. –№7, 1982, pp. 620 – 629; Mintsberg N., Global S- Diversification and Diversificat / CaliforniaManagement 
Review Fall. - 1994. - Vol. 3- P. 8 – 27; Kranenburg H. L. van. Diversification Strategy, Diversity andPerformance among Publishing 
Companies / H. L. van Kranenburg. – 6th MediaEconomics Conference. – HEC Montreal, Canada. – 2004. – May 12–15p

2	 Grebenkova O.A. Diversifikatsiya v agropromыshlennыx formirovaniyax: avtoref. dis. ...kand. ekon. nauk – Moskva, 2007. – 24 s.; 
Soldatkin V.A. Razvitiye diversifikatsionnoy deyatelnosti v agrarnoy sfere ekonomiki:dis.kand. ekon. nauk: 08.00.05 / V.A. Soldatkin. 
– Sankt-Peterburg, 2009. – 189 s

3	 Vaxabov A.V., Razikova G.X. “Modernizatsiya ekonomiki” Oʻquv qoʻllanma.- T.»IQTISOD-MOLIYA» 2014-200 b., Mamanazarov A.A. 
Milliy boylik tarkibiy qismlarini diversifikatsiyalashning nazariy asoslari. // Iqt. fan. b-cha falsafa dok. (PhD) ilmiy darajasini olish uchun 
yozilgan diss. avtoref. – T.: OʻzMU. 2022 – 56 b; 

1-rasm. YEI mamlakatlarida tarkibiy siyosatni amalga oshirish yoʻnalishlari4

Jahon amaliyoti tahliliga ko‘ra, taraqqiy etgan mamlakatlarda quyidagi tarkibiy o‘zgarishlar qonuniyatlari 
kuzatiladi. Sanoatning qishloq xo‘jaligiga nisbatan ustun darajada rivojlanishi qishloq xo‘jaligining YAIMdagi 
ulushi kamayishida namoyon bo‘ladi. Ushbu qonuniyat qishloq xo‘jaligida ishlab chiqarishni jadallashtirish 
asosida aksariyat mamlakatlarda ushbu tarmoqda mehnat unumdorligining sanoatga nisbatan o‘sish sur’atlari 
yuqoriligi bilan belgilanadi. Sanoat mahsulotlarini ishlab chiqarishning umumiy hajmida qayta ishlash sanoati 
ulushining qisqarishi xomashyoning qimmatlashuvi va resurs tejaydigan texnologiyalarning ishlab chiqarishga 
joriy etilishi bilan izohlanadi. Milliy xo‘jalikning umumiy hajmida xizmat ko‘rsatish sohasi ulushining ortishi 
iqtisodiy o‘sishning ijtimoiy yo‘naltirilganligining kuchayishi va aholi hamda tadbirkorlar tomonidan xizmatlarga 
bo‘lgan talabning barqaror ortib borishi bilan bog‘liqdir.

Jahonda o‘rta yuqori daromadli mamlakatlarda YAIM tarmoq tarkibidagi qishloq xo‘jaligi ulushi 4,3 %, 
o‘rta quyi daromadli mamlakatlarda 9 %ni tashkil etadi, O‘zbekistonda esa bu ko‘rsatkich 23,5 %ni tashkil 
etmoqda. YAIMda ishlab chiqariladigan sanoat ulushi o‘rta quyi daromadli mamlakatlarda 21 %, o‘rta yuqori 
daromadli mamlakatlarda 23 %, O‘zbekistonda esa 19 %ni tashkil etadi. O‘zbekistonda 2030-yilgacha o‘rta 
yuqori daromadli mamlakatlar qatoriga kirish maqsad qilinganligi sababli, iqtisodiyot tarkibini diversifikatsiyalash 
zaruriyatga aylanadi.

Investitsiya muhiti mamlakatlar o‘rtasidagi investitsiya hamkorligini faollashtirish va jalb etilayotgan 
investitsiyalar hajmini oshirishdagi asosiy omillardan biri hisoblanadi. Investitsiya muhiti — investitsiyalarni jalb 
etishga ta’sir ko‘rsatuvchi ijtimoiy, iqtisodiy, moliyaviy, tashkiliy, huquqiy va boshqa shart-sharoitlar majmuasidir.

Shuning uchun ham “O‘zbekiston — 2030” strategiyasida milliy iqtisodiyotda investitsiyaviy jozibadorlikni 
yanada oshirish, qimmatli qog‘ozlar bozorini jadal rivojlantirish, yalpi ichki mahsulotga nisbatan investitsiyalarning 
maqbul darajasiga erishish, xorijiy investorlarni faol jalb qilish bo‘yicha alohida vazifalar belgilangan. 
Iqtisodiyotga sarflanayotgan investitsiyalarning aksariyat qismi qazib chiqarish sanoatiga yo‘naltirilgani holda, 
aholining qariyb ¼ qismi band bo‘lgan qishloq xo‘jaligi hissasiga investitsiyalarning bor-yo‘g‘i 7,4 %i to‘g‘ri 
kelmoqda (1-jadval).

4	 Muallif tomonidan tuzilgan. Manba: Investing in a smart, innovative and sustainable industry: A renewed EU industrial Policy strategy. 
European Commission. – Brussels, 13.09.2017. – 18 p. https://eur-lex.europa. eu/resource. html?uri=cellar:c8b9aac5-9861-11e7-
b92d-01aa75ed71a1.0001.02/DOC_1&format=PDF.

1-jadval. Milliy iqtisodiyotga yoʻnaltirilgan investitsiyalar tarmoq tarkibining oʻzgarishi, (jamiga nisbatan % 
hisobida)5

Tarmoqlar/yillar

2010 2015 2020 2021 2022 2024
Asosiy 

kapitalga 
investi-
siyalar 

Asosiy 
kapitalga 
investi-
siyalar

Asosiy 
kapitalga 
investi-
siyalar

Asosiy 
kapitalga 

investi-siyalar

Asosiy 
kapitalga 
investi-
siyalar

Asosiy 
kapitalga 
investi-
siyalar

Qishloq, oʻrmon va baliq 
xoʻjaligi 10,0 10,1 7,0 7,7 7,4 6,6

Sanoat (qurilishni 
qoʻshgan holda) 30,9 42,0 42,3 48,7 49,4 61,6

Sanoat 29,6 39,6 37,8 41,1 43,8 56,1
Qurilish 1,3 2,4 4,8 5,8 5,6 5,5
Xizmatlar 59,1 47,9 7,6 50,6 31,8
Tashish va saqlash 21,5 8,3 6,7 6,7 6,8 4,8
Taʼlim 2,5 2,2 2,6 3,1 3,0 1,3
Sogʻliqni saqlash va 
ijtimoiy xizmatlar 1,9 2,1 3,2 5,1 2,9 2,6

Boshqa turlari 33,2 35,3 5.7 6.2 37,9 23,1

Xorijiy kapitalni jalb etish uchun xorijiy investitsiyalarning daxlsizligini taʼminlash hamda investitsiyalarga 
oid masalalarni tartibga soluvchi xalqaro huquq normalariga rioya etish zarur. Shuningdek, xorijiy investorlar 
uchun ayrim iqtisodiy sohalar va hududlarda maxsus imtiyozlar hamda kafolatlar tizimini ishlab chiqish muhim 
ahamiyatga ega. Bundan tashqari, investorlarni himoya qilish va rag‘batlantirishga qaratilgan hukumatlararo 
kelishuvlar tuzish orqali ikki tomonlama hamkorlik tizimidan keng foydalanish lozim.

Jumladan, mamlakatimiz iqtisodiyotiga jalb etilayotgan investitsiyalar tarkibida ham o‘zgarishlar 
kuzatilmoqda. Tahlil etilayotgan davrda iqtisodiy subyektlar faoliyatiga jalb etilayotgan tashqi investitsiyalar 
tarkibida xorijiy investitsiyalar va kreditlarning ulushi 23,2 %dan 41,6 %ga yetdi. Shuningdek, davlat budjeti 
hisobidan amalga oshirilayotgan investitsiyalarning ulushi 29,2 %dan 7,8 %ga kamaygan bo‘lsa, banklarning 
kreditlari va boshqa qarz mablag‘larining ulushi mos ravishda 7,2 %dan 7,8 %ga ortgan (2-jadval).

2-jadval. Oʻzbekistonda asosiy kapitalga yoʻnaltirilgan investitsiyalar manbalari tarkibi (jamiga nisbatan % 
hisobida)6

Koʻrsatkich/yillar 2000 2010 2021 2022 2024
Asosiy kapitalga jalb etilgan investitsiyalar, jami 100,0 100,0 100,0 100,0 100

Shundan:
Korxonalar va aholining oʻz mablagʻlari 39,1 52,5 38,0 40,9 24,1
Qabul qilingan mablagʻlari 60,9 47,5 62,0 59,1 75,9
Sh.j.:
davlat byudjeti 29,2 5,2 9,3 7,8 4,6
banklarning kreditlari va boshqa qarz mablagʻlari 7,2 9,0 8,0 7,8 2,6
xorijiy investitsiyalar va kreditlar 23,2 26,4 42,3 41,6 62,8

Mamlakatni rivojlantirishning asosiy makroiqtisodiy ko‘rsatkichlari darajasini oshirish, investitsiya va 
ishbilarmonlik muhitini yanada takomillashtirish, iqtisodiyotning yetakchi tarmoqlarini modernizatsiyalash 
hamda texnik-texnologik jihatdan qayta jihozlash bo‘yicha qabul qilingan dasturlarning amalga oshirilishini 
jadallashtirish, iqtisodiyotning real sektori korxonalarining moliyaviy barqarorligini oshirish hisobiga iqtisodiyotni 
diversifikatsiyalash va raqobatbardoshligini kuchaytirish strategiyasini izchil amalga oshirish, shuningdek, 
aholi farovonligi, hayot darajasi va sifatini oshirish bo‘yicha ko‘rilayotgan chora-tadbirlarning samaradorligi 
olib borilayotgan islohotlarga bog‘liq. Iqtisodiyot sohasida yuqori texnologiyali ishlab chiqarishni rivojlantirish 

5	 Oʻzbekiston Respublikasi Milliy Statistika qoʻmitasi maʼlumotlari asosida tuzilgan.
6	 Oʻzbekiston Respublikasi Milliy Statistika qoʻmitasi maʼlumotlari asosida tuzilgan.

mamlakatimiz oldidagi muhim ustuvor yo‘nalishlardan biridir. Barcha tarmoqlar bevosita milliy ishlab chiqarish 
darajasiga bog‘liq. Mamlakatda yuqori texnologiyali ishlab chiqarishning rivojlanish darajasi dunyodagi 
rivojlanayotgan mamlakatlar orasida raqobatbardosh mahsulotlarni ishlab chiqarish va ularni eksport qilish 
bilan tavsiflanadi.

Sanoat tarmoqlari islohoti, tarkibiy o‘zgartirish va diversifikatsiyalash, moddiy-texnik bazani mustahkamlash 
dasturlarining amalga oshirilishi respublika sanoatining rivojlanishiga xizmat qildi. 1995-yilda 1990-yilga 
nisbatan sanoat ishlab chiqarishi hajmining pasayishiga qaramasdan, 2000-yildan boshlab 1,2-marta (1990-
yilga nisbatan), 2005-yilda 1,8-marta, 2010-yilda 3,0-marta va 2022-yildan 6,3-martaga o‘sish kuzatildi.7

2023-yilda ishlab chiqaradigan sanoat tarkibida yuqori texnologiyali tarmoqlar ulushi 1,5 %ni (2017-yilda 
1,9 %), o‘rta yuqori texnologiyali tarmoqlar 17,3 %ni (2017-yilda 21,2 %), o‘rta quyi texnologiyali tarmoqlar 
ulushi 49,1 %ni (2017-yilda 28,8 %) va quyi texnologiyali tarmoqlar 32,1 %ni (2017-yilda 48,24 %) tashkil 
etdi. Umuman olganda, yuqori texnologiyali tarmoqlar, bir tomondan, ilg‘or texnologiyalardan foydalanish bilan, 
boshqa tomondan esa ishlab chiqarilgan va sotilgan mahsulotning umumiy qiymatida qo‘shilgan qiymat hamda 
ilmiy-tadqiqot ishlanmalari ulushining ortishi bilan izohlanadi (2-rasm).

2-rasm. Ishlab chiqaradigan sanoat mahsulotining texnologik tarkibi (jamiga nisbatan % hisobida)8

Turli sohalarning ishlab chiqarish qiymati qobiliyatini baholash uchun, odatda, quyidagi ko‘rsatkichlar 
qo‘llaniladi: ishlab chiqarish hajmiga nisbatan tadqiqot va ishlanmalar xarajatlari, patent faoliyati ko‘rsatkichlari, 
yalpi qo‘shilgan qiymat ulushi hamda xodimlarning umumiy sonidagi tadqiqotchilar ulushi (3-jadval).

3-jadval. Iqtisodiyotning texnologik rivojlanish darajasini baholovchi koʻrsatkichlar (jamiga nisbatan % hisobida)9

Koʻrsatkichlar/yillar 2015 2016 2017 2018 2019 2020 2021 2022 2023
Iqtisodiyotning yuqori texnologiyali 
(sh.j., oʻrta yuqori texnologiyali) va 
ilmtalab tarmoqlarining YAIMdagi 
ulushi, %

20,3 20,5 21,3 22,9 24,3 25,5 25,4 23,2 25,4

Iqtisodiyotning yuqori texnologiyali 
va ilmtalab tarmoqlarining YAIMdagi 
ulushi, %

18,3 18,5 18,7 19,0 20,7 22,2 22,3 23,2 22,0

Yuqori texnologiyali ishlab 
chiqarishning ishlab chiqaradigan 
sanoat qoʻshilgan qiymatidagi ulushi, 
%

1.7 2,1 2,2 1,6 1,9 2,1 2,8 2,1 1,5

7	 Oʻzbekiston Respublikasi Milliy Statistika qoʻmitasi maʼlumotlari asosida hisoblandi. Analiz makpoekonomicheskix pokazateley 
Pespubliki Uzbekistan za godы nezavisimosti (1991-2016 gg.). – T., 2017.

8	 Oʻzbekiston Respublikasi Milliy  Statistika qoʻmitasi maʼlumotlari asosida tuzildi.
9	 “Oʻzbekistonda ilm-fan va innovatsion faoliyat. 2018-2021, Oʻzbekiston Respublikasi Davlat statistika qoʻmitasi” // – T., 2022. – 13 b.

Milliy iqtisodiyot tarkibini diversifikatsiyalash mamlakatda barqaror iqtisodiy o‘sish, aholi turmush darajasini 
yaxshilash va iqtisodiyotning barcha tarmoqlarida raqobatbardoshlik ko‘rsatkichining oshishiga erishilishini 
ta’minlaydi. Buning uchun, avvalo, ishlab chiqarish tarmoqlarini modernizatsiya qilish, ularni texnik va texnologik 
jihatdan qayta qurollantirish talab etiladi. Bu esa, o‘z navbatida, mamlakatimizda tovarlar ishlab chiqarish 
jarayonida foydalaniladigan barcha turdagi iqtisodiy resurslardan oqilona foydalanishni ta’minlaydi.

X U L O S A  V A  T A K L I F L A R
Fikrimizcha, keyingi yillarda mamlakatimiz milliy iqtisodiyotida islohotlarni jadallashtirish maqsadida 

quyidagi chora-tadbirlarni amalga oshirish zarur. Xorijiy mamlakatlarning ilg‘or tajribasini inobatga olgan holda 
loyihalarni amalga oshirish muddatlarini 15–25 yillik dasturlar asosida belgilash hamda milliy iqtisodiyotda 
investitsion me’yorni 35 %dan yuqori darajada ushlab turish muhim ahamiyat kasb etadi. Mamlakat sanoat 
tarmoqlarida asosiy fondlarni yangilash jarayonini jadallashtirish va ularning o‘rtacha xizmat muddatini 
innovatsion iqtisodiyotni shakllantirish nuqtayi nazaridan 8–10 yilgacha qisqartirish lozim. 

Iqtisodiyot tarkibini diversifikatsiyalashning huquqiy-me’yoriy asoslarini mustahkamlash, milliy valyuta 
devalvatsiyasi darajasini kamaytirish zarur. Uning yuqori bo‘lishi amalga oshirilayotgan investitsion loyihalar 
samaradorligiga salbiy ta’sir ko‘rsatadi. Shuningdek, investitsiyalarni tijorat banklarining uzoq muddatli 
kreditlash amaliyoti hisobidan moliyalashtirishni rivojlantirish va bu jarayonda tijorat banklari moliyaviy resurs 
bazasini mustahkamlash talab etiladi.

